
Tasg: Mae’r dasg hon yn addas ar gyfer lefelau Uwch a Hyfedredd

Mae’r dasg yn edrych yn benodol ar gywair iaith. 

1. Trafodwch y canlynol gyda’ch dosbarth:

Mae pobl ifanc weithiau’n fwriadol yn defnyddio Saesneg yn eu Cymraeg, ac yn defnyddio idiomau Saesneg, ac yn cymysgu hyn gyda thafodiaith. Weithiau caiff hyn ei alw’n ‘fratiaith’. Ond mae hyn yn ffenomen ym mhob iaith – mae pobl ifanc yn hoff o ddatblygu eu hiaith eu hunain fel ymgais i herio awdurdod. Ond weithiau mae rhai ‘camsyniadau’ iaith yn dod yn rhan o’r iaith heb iddyn nhw wybod.
Meddyliwch am enghreifftiau o hyn.
2. Mae rhieni’n poeni am eu mab. Mae e’n dod adre’n hwyr y nos yn aml. Maen nhw’n   

       mynd i’w cyfrifiadur ac yn dod o hyd i ebyst rhyngddo fe ac un o’i ffrindiau. Er 
       mwyn deall yr ebyst maen nhw’n newid yr iaith i’r cywair ffurfiol. Gofynnwch i’ch 

      dosbarth wneud hynny hefyd, mewn parau!
A
hai, fi’n cael parti pen blwydd fi heno. T’n gallu dod?

B
ble ma fe? fi gyda lot i neud heno. Fi ddim moyn dod i  t t.

A
mae fe ddim yn tv. V’n mynd mas i pub gynta, cwpwl o beints, wedyn clwb.

B
gret. fi mlan te. gwed ti amser a b v  na.

A
O.K, gwed 9 o’r gloch yn yr Heol Fawr. Ble t moyn mynd wediny?

B
Unrhyw beth yn siwto fi, cyn y clwb ti meddwl?

A
Ai, cyn y clwb. Beth am mam a tad ti?

B
Nhw ddim yn cero. Dad fi’n y clwb, mam fi’n bingo, so they don’t care like.

A
Ôl reit, fi’n becso twm bach am mam fi. ond dim ots whatever.

B
Gwel ti nes mlan te.

A
Gret, joio, myn i gal shower nawr.
3. Trafodwch:

A ddylen ni dderbyn y math yma o iaith?

Ydy hyn yn digwydd mewn ieithoedd eraill e.e. Saesneg?

